
[Basel], [vor 6. Juli 1568]
Von Ludwig Carinus

Abschrift: UB Basel, Fr. Gr. 111, fol. 306r.
Ubersetzung: Briindly, Carinus S. 89 (Auszug).

Ludouicus Carinus Kiel Hieronymo Wolfio S.

Commentarium tuum in librum Ciceronis de senectute legendi mihi copiam fecit Oporinus,
quo lecto ualde delectatus sum. Varias enim quaestiones et difficiles in eo et obscuras, nec
satis dilucidé a philosophis hactenus explicatas, tu erudité, ornaté, clare, copiose, adhibito
orationis ornatu et facilitate expedijsti. Quas tuas commentationes mihi dedicatas, quod in
lucem edere in animo habeas, tibi ingentes gratias ago, teque adhortor et oro, ne mutes
consilium. Nihil enim mihi praestare poteris iucundius nec gratius, quod ipsa re tibi probabo.
Vale.

